
CONVENIO DE COLABORACION ENTRE A AXENCIA DE TURISMO DE GALICIA E A
ASOCIACION PROVINCIAL DE EMPRESARIOS DE HOSTELERIA DE A CORUNA
PARA APOIO A ESTRUTURA E FUNCIONAMENTO DESTA ENTIDADE DURANTE O
ANO 2024

Santiago de Compostela,

REUNIDOS

Dunha parte, D. José Manuel Merelles Remy, director da Axencia de Turismo de
Galicia, en virtude do nomeamento efectuado polo Decreto 75/2024, do 22 de abril
(DOG num. 81, do 24 de abril), e conforme as facultades que lle confire o apartado
dous da disposicion adicional segunda do Decreto 135/2024, do 20 de maio, de
estrutura organica dos o6rganos superiores e de direccion dependentes da
Presidencia da Xunta de Galicia (DOG num. 101, do 27 de maio), que desconcentra
na persoa titular da Direccién da Axencia a competencia para subscribir convenios
de colaboracién no seu respectivo ambito competencial, de acordo co previsto no
artigo 15.2.c) dos estatutos da Axencia de Turismo de Galicia, aprobados polo
Decreto 196/2012, do 27 de setembro (DOG num. 193, do 9 de outubro).

E doutra parte, D. Héctor Cafiete del Campo, actuando en nome e representacion
da Asociacién Provincial de Empresarios de Hosteleria de A Corufia, NIF G15083215,

en calidade de presidente.

Intervefien en funcién dos seus respectivos cargos e no exercicio das facultades

que, para convir en nome das entidades que representan, tefien conferidas e,

EXPONEN

Primeiro.- A Axencia de Turismo de Galicia, sequndo o Decreto 196/2012, do 27 de
setembro, polo que se crea a Axencia de Turismo de Galicia e se aproban os seus
estatutos, ten como obxectivo, impulsar, coordinar e xestionar a politica autondmica
en materia de turismo e, en especial, a promocién e a ordenacién do turismo dentro

da comunidade.

Para lograr esta finalidade a Axencia de Turismo de Galicia, acomete no ambito das
stias competencias, un decidido apoio & promocion e fomento do sector turistico de

Galicia a través daquelas acciéns que lle permiten acadar os seus obxectivos.

Segundo.- E de interese xeral para o desenvolvemento do sector turistico en Galicia
o fomento da realidade asociativa das empresas e entidades que prestan servizos
turisticos na nosa Comunidade Autonoma. Este asociacionismo debe estar agregado
a nivel de cadea de valor, de xeito que se vaia camifiando cara unha ordenacién do
ambito asociativo no eido turistico, diminuindo a atomizacién actualmente existente.
O fomento desta agrupacion da realidade asociativa é merecedora dun impulso e un
recofiecemento da sua labor, para a que é necesaria unha minima estrutura de
funcionamento que permita acadar os fins comuns dos seus asociados, que redunda

nunha mellor calidade turistica en Galicia.

Terceiro.- A hostaleria é un sector bdsico e estratéxico na economia da nosa
Comunidade auténoma, e as asociacions, federacions e confederacions son clave no
seu engranaxe empresarial. O asociacionismo é un xeito de defender intereses
comuns, buscar soluciéns a problemas que de xeito comun afectan aos asociados,

neste caso empresas do ambito da hostaleria, e velar polos seus intereses.

Asociarse e traballar en conxunto faise necesario ante un escenario de recuperacion
que se presenta lento e progresivo. Por isto, as asociacions, federaciéns e
confederaciéns de hostaleria son basicas para o sector, tanto dende o punto de vista
dos empresarios como das persoas que traballan en el, xa que son un apoio

fundamental para recibir, entre outros, asesoramento e formacion.

Cuarto.- A Asociacion Provincial de Empresarios de Hosteleria de A Corufia é unha
entidade sen animo de lucro, que conta con personalidade xuridica e capacidade de
obrar, cuxo obxectivo é coordinar, representar, xestionar, fomentar e defender os
intereses comuns dos empresarios e profesionais que nela se integran, asi como
formar aos futuros profesionais do sector e actuar como elemento canalizador do

reciclaxe en materia de formacion dos actuais.

Como fins xerais, ten a xestion e defensa dos intereses comuns dos seus asociados,

do sector da hostaleria e o turismo.

Quinto.- A Axencia de Turismo de Galicia, para fomentar a colaboracién publico

privada na consecucién destes fins comuns, considera conveniente a sinatura deste

convenio coa Asociacion, que permita a consecucién dos obxectivos sinalados, e que

redunde no desenvolvemento do sector turistico da nosa Comunidade Auténoma.

Pola sua parte, a Asociacidn precisa da implicaciéon e apoio da Administracion para
manter a sUa estrutura como asociacién sen animo de lucro en defensa do sector e do

asociacionismo.

A través deste convenio de colaboracion instruméntase a concesién directa dunha
subvencion ao abeiro do disposto nos artigos 19.4.c) e 26.2 a) da Lei 9/2007, do 13 de
xufio, de subvencions de Galicia, e 36.c) e 40.1a) do Regulamento da dita lei, aprobado
polo Decreto 11/2009, do 8 de xaneiro, concorrendo, polos motivos sinalados, razéns
de interese publico para o outorgamento da subvenciéon. Asi mesmo, dada a
especialidade do obxecto do convenio, e ser a citada Asociacién a Unica que pode
desenvolver o seu obxecto no ambito provincial, non procede a realizacion dunha

convocatoria publica, para os efectos do devandito artigo 26.2.a).

En virtude do anteriormente exposto, as partes acordan celebrar este convenio que

se rexera polas seguintes
CLAUSULAS
Primeira.- Obxecto e finalidades

O obxecto do presente convenio é o outorgamento dunha subvencion directa para
apoio a estrutura e funcionamento da Asociacidn Provincial de Empresarios de

Hosteleria de A Corufa durante o ano 2024.
Segunda.- Orzamento e financiamento

O orzamento estimado para o desenvolvemento das actuaciéns obxecto deste

convenio ascende a 254.501,32 (IVE incluido), co seguinte detalle:

ENERO FEBRERO MARZO ABRIL MAIO XUNO SUBTOTAL

BRUTO NOMINAS

29.480,13 30.304,40 | 30.929,76 | 30.924,46 | 31.014,99 29.719,31 182.373,05
ADMINISTRACION

SEGURIDADE
9.439,84 9.706,48 9.906,47 9.870,52 8.677,36 7.322,12 54.922,79
SOCIAL EMPRESA
C.E.C. 203,95 210,27 210,27 210,27 210,27 210,27 1.255,30

Y.
VODAFONE 405,99 708,12 711,51 711,66 821,09 821,09 4.179,46
RMO
mantemento 181,96 135,38 152,54 204,12 160,07 160,07 994,14
fotocopiadora
SPI programas
. . 4545 4545 4545 4545 4545 4545 2.727,00
informaticos
Federacion
Espaiiola de 3891 400,78 400,78 400,78 400,78 400,78 2.393,00
Hosteleria
Generalli seguro
_ 1.593,78 _ _ _ _ 1.593,78
local
NETSPACE
(mantemento 280 280 280 280 280 280 1.680,00
informatico)
PUBLICIDADE E
399,97 382,95 382,95 399,97 408,48 408,48 2.382,80
PROMOCION
TOTAL 254.501,32

Deste orzamento, a Axencia de Turismo de Galicia achegara a contia maxima de
70.000,00€ (IVE incluido), sen que a Asociacidén obtefia beneficio ou lucro coa citada
achega, con cargo na aplicacidon orzamentaria 04.A2.761A.481.0 “Transferencias
correntes a institucidns sen fins de lucro”, cédigo de proxecto 2015 00006,
procedentes dos orzamentos xerais da Comunidade Auténoma de Galicia para

0 ano 2024.

A contia restante para completar a execucién do orzamento correspdndelle executala
a Asociacion. Esta achega que canalizase a través dunha subvencién de concesion
directa de acordo co establecido nos artigos 19.4.c) e 26 da Lei 9/2007, do 13 de

xufio, de subvenciéns de Galicia e 36.c) e 40 do seu Regulamento.

Terceira.- Gastos subvencionables

De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir dubida, respondan & natureza da
actividade subvencionada de acordo coa prevision de orzamento recollida na clausula
segunda e que se realicen a partir do 1 de xaneiro de 2024. En ningulin caso o custe de

adquisicion dos gastos subvencionables podera ser superior ao valor de mercado.

De conformidade co artigo 29.7 da Lei de subvencidns de Galicia, os gastos financeiros,
0s gastos de asesoria xuridica ou financeira, os gastos notariais e rexistrais e os gastos
periciais para a realizacion do proxecto subvencionado e os de administracion
especificos son subvencionables se estan directamente relacionados coa actividade
subvencionada e son indispensables para a adecuada preparacion ou execucién da

mesma.

Para estes efectos, considerarase gasto realizado o que foi efectivamente pagado con
anterioridade & finalizacion do referido prazo de xustificacion. Exceptianse aqueles
gastos cuxos pagamentos deban efectuarse nun momento posterior por axustarse
aos calendarios de recadacion, como os ingresos a conta do IRPF ou cotas por seguros
sociais liquidables con posterioridade & data de xustificacién. O importe destes
ingresos ou cotas considerarase xustificado coa presentacion do documento de gasto
(factura ou documento equivalente) en que se reflicta o importe de retencién ou
cotizaciéns devindicadas na data de xustificacion. A Asociacién quedard obrigada a
presentar os documentos acreditativos da sua liquidacidon nos dez dias seguintes ao

remate dos prazos legalmente establecidos para o seu ingreso no periodo voluntario.

O importe correspondente ao IVE s6 podera ser imputado ao convenio na contia que
non sexa recuperada ou compensada pola Asociacidn, o cal debera ser acreditado por

esta coa xustificaciéon do convenio.
Cuarta.- Compromisos das partes
1. A Asociacion comprométese a:

- Desenvolver as actuaciéns recollidas nas clausulas primeira e segunda deste
convenio, e que constitlen o seu obxecto e xustificar a realizacién da actividade e o

cumprimento da finalidade que determinou a concesion da subvencién.

- Facer constar a cooperacién da Xunta de Galicia, de acordo co manual de identidade
corporativa, en toda a informacién que se difunda sobre as actuacidéns, tanto nos

medios de comunicacién como no material informativo que se puidera distribuir.

- Incluir en toda a documentacién e soportes especificos para o evento que se trata
dunha actuacién con financiamento da Xunta de Galicia a través da Axencia de
Turismo de Galicia e incluir a marca turistica de Galicia, de acordo co Decreto
121/2011, do 16 de xufio, polo que se aproba a marca turistica de Galicia e se regula

a sua utilizacién (DOG num. 125, do 30 de xuio).

-Achegar a informacidn que lle sexa requirida pola Intervencidn Xeral da Comunidade
Autonoma, o Consello de Contas e o Tribunal de Contas no exercicio das suas funcions

de e control do destino da subvencidn.

- Comunicar & Axencia de Turismo de Galicia a obtencién doutras subvencidns, axudas
ingresos ou recursos que financien a actividade subvencionada procedentes de
calquera administracién ou entes publicos ou privados nacionais ou internacionais.
Esta comunicacion debera efectuarse tan pronto como se cofeza e, en todo caso, con

anterioridade a xustificacién da aplicacién dos fondos recibidos.

- Presentar, antes da sinatura deste convenio, declaracidn responsable de atoparse
ao corrente no cumprimento das obrigas tributarias e fronte 4 Seguridade Social e de
non ter pendente de pago algunha outra débeda coa Administracion publica da
Comunidade Auténoma, asi como unha declaracién responsable de non estar incursa
en ningunha das prohibiciéns para obter a condicién de beneficiario, establecidas no
artigo 10 da Lei 9/2007, do 13 de xufio, de subvenciéns de Galicia, de conformidade co
disposto nos artigos 11 e 13 do Regulamento da dita lei, aprobado polo Decreto
11/2009, do 8 de xaneiro.

- Subministrar & Axencia de Turismo de Galicia, en virtude do disposto no artigo 4 da
Lei 1/2016, do 18 de xaneiro, de transparencia e bo goberno, previo requirimento, toda
a informacién necesaria para o cumprimento pola Axencia de Turismo de Galicia, das

obrigas previstas no Titulo | da citada lei.

- As demais obrigas previstas no artigo 11 da Lei 9/2007, do 13 de xufio.

2. A Axencia de Turismo de Galicia comprométese a colaborar no financiamento do
custe das actuacions previstas a través do outorgamento dunha subvencién polo

importe maximo establecido na clausula segunda.
Quinta.- Compatibilidade

De acordo co disposto no artigo 40.1, letra d) do Decreto 11/2009 do 8 de Xaneiro, a
achega econémica prevista neste convenio sera compatible con outras subvenciéns,
ingresos ou recursos para a mesma finalidade, procedentes de calquera
Administracién ou entes publicos ou privados, nacionais, da Unién Europea ou e

organismos internacionais.

De conformidade co artigo 17.3 da Lei 9/2007, do 13 de xufio, o importe da subvencién
en ningun caso podera ser de tal contia que, illadamente ou en concorrencia con
outras subvencidns, axudas, ingresos ou recursos, supere o custe da actividade

subvencionada.
Sexta.- Inexistencia de relacion laboral

A subscricion do presente convenio non implicara relacion laboral ou de calquera
outra natureza entre a Axencia de Turismo de Galicia, e as persoas ou profesionais
que desenvolvan as accidns que constitiien o obxecto do mesmo, de tal xeito que non
se lle podera esixir responsabilidade algunha directa nin subsidiaria por actos ou

feitos acaecidos no desenvolvemento deste.
Sétima.- Xustificacion da subvencion e pagamento

1. A xustificacion dos fondos efectuarase segundo a modalidade de conta xustificativa
con entrega de xustificantes de gasto, de acordo co previsto nos artigos 28 da Lei
9/2007, do 13 de xuiio, de subvencions de Galicia e o artigo 48 do Decreto 11/2009, do
8 de xaneiro, polo que se aproba o Regulamento da Lei 9/2007, do 13 de xufio que a

desenvolve e conterd con caracter xeral coa seqguinte documentacion:
- Memoria de actuacién xustificativa do cumprimento das condiciéns impostas na
concesion da subvencién, con indicacidn das actividades realizadas e dos resultados

obtidos.

- Memoria econdmica xustificativa do custe das actividades realizadas, que contara:

a) Relacion clasificada dos gastos e investimentos da actividade, con identificacion do
acredor e do documento, o seu importe, data de emision e, no seu caso, data de

pagamento.

b) Facturas ou documentos de valor probatorio equivalente no trafico xuridico-
mercantil ou con eficacia administrativa incorporados na relacién & que se fai
referencia no apartado anterior e a documentacion acreditativa do pago. No caso de
tratarse de gastos inferiores a 1.000 € poderd xustificarse o pagamento mediante

recibo do proveedor.

c) Os documentos acreditativos dos gastos realizados con medios ou recursos propios
e a indicacion, no seu caso, dos criterios de reparto dos custes xerais e/ou indirectos

incorporados na relacion a que se fai referencia na letra a).

d) Unha relacidon detallada de outros ingresos ou subvenciéns que financien a

actividade subvencionada con indicacidon do importe e a sua procedencia.

e) Os tres orzamentos que, en aplicacion do artigo 29.3 da Lei de subvenciéns de

Galicia, deba solicitar o beneficiario.

f) No seu caso, a carta de pago de reintegro no suposto de remanentes non aplicados

asi como dos intereses derivados de estes.

g) Debera indicarse un nimero de conta para o ingreso dos fondos e xuntar unha

declaracion responsable da veracidade dos datos relativos a dita conta.

h) Asi mesmo, debera remitirse o detalle da documentacion e soportes publicitarios

nos que consten as obrigas de publicidade establecidas no presente convenio.

Por outro lado, a Asociacién deberd acreditar que se atopa ao corrente no

cumprimento das suas obrigas tributarias e fronte & Sequridade Social e que non ten

pendente de pagamento ningunha outra débeda coa Administracion publica da

Comunidade Auténoma.

A documentacioén correspondente & xustificacion presentarase de forma electrénica

a través da sede electrdnica da Xunta de Galicia (http://sede.xunta.gal).

2. Se o investimento xustificado fose menor ao previsto nos orzamentos estimados
para cada unha das actividades subvencionadas, obxecto do presente convenio,
contidos na cldusula segunda, e sempre que se cumpra coa finalidade para a que se
concedeu a subvencién, procederd o pagamento da subvencién na contia que sexa
obxecto de xustificacion. Asi, e de conformidade co disposto no citado artigo 21.2 do
Regulamento da Lei de subvencions de Galicia, s6 debera ser reintegradas (ou, no seu
caso, minoradas as achegas da Axencia) unicamente polo importe que supere o custo

total das actividades..

3. A comunicacion relativa @ obtencion doutras subvencidns, axudas, ingresos ou
recursos para a mesma finalidade, asi como a modificaciéon das circunstancias que
fundamentasen a concesién da subvencion, debera efectuarse no momento no que se
cofeza e, en todo caso, con anterioridade a xustificacién da aplicacion dada aos fondos
percibidos.

Cando as actuacions obxecto do convenio fosen financiadas, ademais de coa
subvencion, con fondos propios ou doutras subvencidns ou recursos, debera
acreditarse na xustificacién o importe, a procedencia e a aplicacién de tales fondos as
actividades subvencionadas, de conformidade co establecido no artigo 28.6 da Lei
9/2007, do 13 de xuio, de subvenciéns de Galicia.

No caso de que se produza exceso das subvencions percibidas de distintas entidades
publicas, a entidade beneficiaria deberd reintegrar o exceso xunto cos xuros de
demora, nos termos que establece o artigo 23 do Decreto 11/2009, do 8 de xaneiro,

polo que se aproba o Regulamento da lei de subvenciéns de Galicia.

4. A vista desta documentacioén, o érgano competente da Axencia de Turismo de
Galicia, expedira certificacién acreditativa do cumprimento dos fins obxecto do

convenio e tramitara o seu pagamento.

5. Procedera o reintegro parcial ou total da subvencién nos casos previstos 33 da Lei
9/2007, do 13 de xufio, de subvenciéns de Galicia e concordantes do Decreto 11/2009,

do 8 de xaneiro.


https://sede.xunta.gal/cve?idcve=zpECdDv1UPX6

CVE: zpECdDv1UPX6
W Verificacion: https:/sede.xunta.gal/cve

EFRE

6. A Axencia de Turismo de Galicia resérvase o dereito a solicitar toda a

documentacién que considere precisa en relacion coa xustificacion do convenio.

7. O prazo para presentar a documentacion xustificativa da subvencién serd dende a

formalizacion do convenio ata o 10 de decembro de 2024.

8. O importe correspondente ao IVE s6 podera ser imputado ao convenio na contia
que non sexa recuperada ou compensada pola entidade beneficiaria, o cal debera ser

acreditado por esta coa xustificacion do convenio.

9. Non se entendera incumprida a obriga de xustificaciéon das actuaciéns obxecto
deste convenio no caso de variacions das contias previstas nas distintas partidas
establecidas no orzamento estimado na clausula segunda, cando obedezan a razéns
xustificadas e as actuacions que se levaran a cabo garden relacién directa co obxecto
do presente convenio e se compensen uns conceptos con outros, conforme ao
previsto no artigo 74.2 do Regulamento da Lei 9/2007, do 13 de xufio, de subvenciéns

de Galicia.
Oitava.- Pagamentos anticipados e pagamentos a conta

Poderanse realizar pagamentos anticipados que supordn entregas de fondos con
caracter previo a xustificaciéon conforme ao artigo 63.1.Un do Decreto 11/2009, do 8 de
xaneiro, polo que se aproba o Regulamento da Lei 9/2007, do 13 de xufio, de
subvencidns de Galicia, de ata un 80 % sobre os primeiros 18.000 € e de un 10%

adicional sobre o importe que exceda dos 18.000 €.

Asi mesmo poderanse realizar pagamentos a conta conforme ao artigo 62 do antedito
Decreto que poderdn supofier a realizacién de pagamentos fraccionados que
responderan ao ritmo de execucidon das accidns realizadas. Para proceder ao seu
pagamento, a Asociacion debera enviar a documentacién xustificativa relacionada na

clausula sexta.

A suma dos pagamentos anticipados e a conta non serd superior ao 80% da
porcentaxe subvencionada correspondente aos pagos xustificados, de conformidade

co disposto no citado artigo 62.

A Asociacion estd exenta da obriga de prestar garantia de conformidade co disposto

no artigo 65.4 f) do citado Decreto 11/2009.
Novena.- Reintegro da subvencion

Procedera o reintegro parcial ou total da subvencién nos casos previstos 33 da Lei
9/2007, do 13 de xufio, de subvencions de Galicia e concordantes do Regulamento da

Lei de subvencions de Galicia.

No caso de que se produza exceso das subvencions percibidas de distintas entidades
publicas a Asociacién debera reintegrar o exceso xunto cos xuros de demora, nos

termos que establece o artigo 23 do citado Regulamento.
Décima.- Comisién de seguimento

Para o seguimento do convenio e da sua execucidn asi como para propoier soluciéns
aos conflitos que poidan xurdir na aplicacion e interpretacion das cldusulas do
convenio constituirase unha comisién de seguimento que estara integrada por un
representante designado pola Asociacidon e por un representante designado pola

Axencia de Turismo de Galicia.

A sua actuacion axustarase ao establecido nos preceptos basicos da Lei 40/2015, do 1
de outubro, de réxime xuridico do sector publico, e na Lei 16/2010, do 17 decembro, de
organizacion e funcionamento da Administracién xeral e do sector publico

autondmico de Galicia.

En relacion @ subvencion concedida, a Axencia de Turismo de Galicia ostentara as
prerrogativas de interpretacién, modificacion e resoluciéon propias dos negocios

xuridicos administrativos.
Décima primeira.- Modificacions do convenio

As modificaciéns do convenio adoptaranse por acordo expreso e escrito das partes

asinantes, e de acordo cos tramites que esixa a normativa vixente.

Toda alteracién das condicions tidas en conta para a concesién da subvencion dard
lugar @ modificacién do convenio, sendo de aplicaciéon das previsiéns ao respecto

contidas na Lei 9/2007, do 13 de xufio, e no regulamento da dita lei.

De conformidade co disposto no artigo 31.4 da Lei 14/2013, do 26 de decembro, de

racionalizacion do sector publico autondmico, os convenios subscritos pola

Administracién xeral da Comunidade Autonoma e as entidades instrumentais do
sector publico autonémico poderan ser obxecto de modificacion cando tefian como
finalidade o logro dos obxectivos de estabilidade orzamentaria e sustentabilidade

financeira.

Décimo segunda.- Causas de resolucion

Seran causas de resolucion deste convenio:

- O incumprimento do seu obxecto.

- O incumprimento total ou parcial de calquera das clausulas que nel se establecen.
- O acordo undnime de tédolos asinantes.

- A decision xudicial declarativa da nulidade do convenio.

Décimo terceira.- Natureza xuridica, réxime xuridico e xurisdicion competente

Este convenio ten natureza administrativa e queda féra do dmbito de aplicacién da
Lexislaciéon de Contratos das Administracions Publicas, segundo a Lei 9/2017, do 8 de
novembro, de Contratos do Sector Publico de conformidade co disposto no apartado

segundo do seu artigo 6.2.

Seralle de aplicacién o réxime determinado pola Lei 9/2007, do 13 de xufio, de
subvencions de Galicia; o Decreto 11/2009, do 8 de xaneiro que a desenvolve; os
preceptos basicos da Lei 38/2003, do 17 de novembro, xeral de subvenciéns, e do Real
decreto 887/2006 que a desenvolve; a Lei 1/2016, do 18 de xaneiro, de transparencia e
bo goberno; a Lei 39/2015, do 1 de outubro, do Procedemento Administrativo Comun
das Administracions Publicas; na Lei 40/2015, do 1 de outubro, de Réxime Xuridico do
Sector Publico, e polas demais normas de dereito administrativo aplicables e, no seu

defecto, polas normas de dereito privado.

A Xurisdicién Contencioso-Administrativa sera a competente para resolver cuestions
litixiosas que puidesen suscitarse entre partes no desenvolvemento do presente

convenio, dada a natureza administrativa deste.

Décimo cuarta.- Publicidade e rexistro do convenio. Consentimento para a

publicidade de datos persoais

En cumprimento do disposto no artigos 18 e 20.8 da Lei 38/2003, do 17 de novembro,

xeral de subvencidns (LXS en adiante) comunicarase a subscricion deste convenio a

Base de Datos Nacional de Subvencions que opera como sistema nacional de

publicidade de subvencions.

Segundo o artigo 17 da Lei 1/2016, de 18 de xaneiro, ademais da informacion que debe
facerse publica segundo a normativa bdsica en materia de transparencia, a Axencia de

Turismo de Galicia publicard o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de
transparencia e bo goberno, sobre as obrigas especificas de informacién sobre

convenios.

Asemade, procederase a inscricién do convenio no Rexistro Publico de Subvenciéns
conforme ao establecido no artigo 16 da Lei 9/2007, do 13 de xufio, e no Decreto

132/2006, do 27 de xullo.

Coa sinatura do presente convenio as partes asinantes prestan o seu consentimento
para incluir e facer publicos a través do Portal de Transparencia e Goberno Aberto e
do rexistro regulado no Decreto 132/2006, do 27 de xullo, os datos de caracter persoal

e mailo resto das especificacidns contidas no convenio.
Décimo quinta.- Proteccion de datos persoais

As partes asinantes responsabilizaranse de que calquera tratamento de datos
persoais que puideran levarse a cabo en virtude do mesmo se realice con absoluto
respecto as normas de seguridade e de conformidade co establecido no Regulamento
2016/679 (UE) Xeral de Proteccion de datos (en adiante, RXPD), na Lei Organica 3/2018,
do 5 de decembro, de proteccion de datos persoais e garantia dos dereitos dixitais (en

adiante, LOPDGDD) e demais normativa concordante.

Os datos persoais das persoas fisicas asinantes do Convenio serdn tratados polos
asinantes unicamente para a adecuada formalizacién e desenvolvemento do mesmo

e en base ao disposto no artigo 6.1 b) do RXPD.
Décimo sexta.- Notificacion electronica

Segundo o artigo 14.2 da Lei 39/2015, do 1 de outubro, do procedemento
administrativo comun das administracions publicas, os colectivos que estan
obrigados a relacionarse a través de medios electronicos coas administracion
publicas, e polo tanto, a recibir notificacions por canles electrdnicas son: as persoas

xuridicas, as entidades sen personalidade xuridica, os colexios profesionais, os que

representen un interesado que estea obrigado a relacionarse electronicamente coa
Administracion e, os empregados das administracions publicas para os tramites que

realicen con elas por razén da sua condicion de empregado publico.

As notificacions realizaranse sé por medios electrénicos a través do Sistema de
Notificacion Electrdnica de Galicia Notifica.gal, https://notifica.xunta.gal. Para poder

acceder a unha notificacion electrodnica, o interesado deberd contar cun certificado

:

© electrénico asociado ao NIF que figure como destinatario da notificacién (persoa fisica
w

g ou xuridica). Asi mesmo, o interesado pode autorizar a calquera outra persoa a
w «

g

o § acceder ao contido das suas notificaciéns.

bos Décimo sétima.- Vixencia

M

§§§ Este convenio entrarad en vigor na data da sua sinatura e tera vixencia ata o 31 de
Bse

£Pg

358 decembro de 2024.

E en proba de conformidade de canto antecede, asinan este documento no lugar

arriba indicado.

